
Gan mai diben Y Gymdeithas Ddeintyddol yw ysgogi a hybu trafod

materion deintyddol drwy gyfrwng y Gymraeg fe sylweddolwyd ar y dechrau'n
deg, onid cyn hynny, yr angen am gysoni, safoni a sefydlu'r termau a
ddefnyddir yn y maes, gan fathu ambell un hefyd yn 01 yr angen. -

Neilltuwyd dau gyfarfod cyntaf y Gymdeithas i'r perwyl hwnnw yn 1lwyr
gan lunio ymlaen llaw restrau o'r termau Saesneg, os Saesneg hefyd,

y tybiem eu defnyddio fynychaf, gwahodd aelodau'r Gymdeithas i gynnig
termau Cymraeg cyfatebol i'w trafod yn y cyfarfodydd hynny a chael
cymorth parod a chyngor gwerthfawr y Dr. Bruce Griffiths, y geiriadurwr
profiadol ganddo, yn y trafodaethau.

Cyn dechrau ar y gwaith nid oedd canllawiau pendant ond wrth fwrw iddc N
cododd y rheiny maes o law. Er enghraifft ystyriwyd ond ni cheiswyd '
adfer hen eiriau Cymraeg dilys megis ' gorcharfan ' gan amwysed eu
hystyron gwreiddiol a chan mor drwsgl ac anghyfarwydd fyddai'r geiriau
cyfansawdd a lunid ohonynt. Barnwyd mai doeth fai cadw mor agos ag y
medrid at wreiddiau'r geiriau technegol cyfarwydd. Ar yr un pryd, wrth
ddewis gair technegol manwl gywir ei ystyr, gwelid weithiau angen gair
mwy llac a lleyg ei gywair wrth gynghori cleifion a phenderfynnu arddel
y naill a'r 1lall.

Er mor anghyflawn ydyw'r rhestr y cytunwyd arni penderfynwyd ei chael
i ddwylo'n haelodau mor fuan ag yr oedd modd er mwyn hwyluso'r trafod
yn ein cyfarfodydd a'n trinfeydd, ac er hwylustod pellach penderfynwyd
ei threfnu yn adrannau ar ddalennau rhydd i'w cynnwys mewn ffeil gan
hyderu y gellir ychwanegu rhestrau atodol maes o law.

Wrth ollwng y rhestr o'n dwylo priodol yw diolch yn gynnes i'r rhai a
fu wrthi yn ei llunio ac yn arbennig i'n Hysgrifgnnydd diwyd,y Bnr.
Bryn Morris Jones, am ei waith mawr a manwl ynglyn 4 bi. S

Bellach mae'r cwch yn y dwr. Rhwyfwn!

T. Arfon Williams
Cadeirydd y Pwyllgor Llywio.

